Meddwl am Marc


Marc Pennod 10 adnodau 32-34  

Iesu’n dweud eto ei fod yn mynd i farw

Ydy dilyn Iesu yn costio?  Beth mae Iesu newydd ddysgu ei ddisgyblion o adnod 29 ymlaen?  Roedd yr erledigaeth roedd Iesu wedi dechrau dysgu’r disgyblion amdano wedi dechrau yn barod yn yr amser roedd Marc yn ysgrifennu ei efengyl.

Mae Iesu’n arwain ei ddisgyblion i Jerwsalem gan wybod beth sydd o’i flaen. Ydy  “ar y blaen” (adn 2) hefyd yn golygu

· ei fod yn gwybod am beth fydd yn digwydd iddo a’i fod ar y blaen i’w ddisgyblion o ran meddwl, ac 

· ar ôl gwybod y ffeithiau ei fod yn fodlon eu harwain?
· ydy hyn hefyd yn dweud fod Iesu’n fodlon ein harwain, a bod y cyfan sy’n digwydd i ni yn ei law?
Os ydy Iesu ar y blaen i ni o ran meddwl mae e’n gwybod am y cyfan fydd yn digwydd i ni.  Mae ganddo yfory yn ei law.  Ydy hyn yn reswm i ni ymddiried fwy ynddo?
Cwestiwn: Pam oedd y dorf wedi’i “syfrdanu”? Pam oedden nhw’n “ofni’n fawr” (adn 32)  Oedd y disgyblion a’r dilynwyr eraill wedi dechrau deall fod rhywbeth ofnadwy yn mynd i ddigwydd i Iesu?
Pam fo Iesu’n mynd â’i ddisgyblion naill ochr?  Oes rhai pethau mae Iesu’n dysgu i’w ddisgyblion (ac i ni) nad yw e eisiau i bawb eu gwybod?

Beth yw’r pethau mae Iesu’n dweud fydd yn digwydd iddo adn 33 a 34 wedi iddo gyrraedd Jerwsalem?
a)  ________  i’r prif offeiriaid              b) ________ marwolaeth arna i                  c)   _________  i’r Rhufeiniaid             ch)    _____    yn poeri arna i, yn  fy fflangellu i a’m lladd.                               

Beth fyddai’n digwydd i Iesu wedi’r dioddef?
        “ yna, ddeuddydd wedyn, bydda i’n dod yn ôl yn ______.”(adn 34) 
Oedd y disgyblion yn deall geiriau Iesu?  Ydyn ni’n medru deall pethau fel hyn pan fo Iesu’n eu dysgu i ni?  Sut ydych chi’n meddwl ddylai’r disgyblion  ymateb i’r dysgu hyn gan Iesu?  Ydy’r hyn sy’n dilyn yn annisgwyl?
Gweddi: Diolch dy fod di ar y blaen i ni  ym mhopeth ydyn ni’n wneud. Diolch dy fod yn gwybod am bopeth fydd yn digwydd i ni.  Maddau i ni Arglwydd nad ydyn ni bob amser yn deall yr hyn wyt ti’n ei ddweud wrthon ni. Gofynnwn hyn yn dy enw’n unig.  Amen.

